Dechrau carol plygain ar Susanna.
1.
Duw, nefol awdur yr eneidie, agora yn foesol ein gwefuse

I dalu geirie diolchgarwch fel yr haedde Tad yr heddwch

Am ddanfon inni lawn oleuni, haelioni o’i eni oedd,

Dy wir Fab Iesu i’n gwaredu o uffern bygddu heb gelu ar goedd;

Er twyllo yn gynta’ ein tad Adda ac Efa, dalfa dost,

Daeth Iesu burlan yn gysurlan i wneud i Satan fechan fost. 

2.
Down heddiw yn fore ag iawn leferydd yn un galon efo’n gilydd

I roddi mawl i’n breiniol Brynwr, iawnwych odieth, a’n Iachawdwr;

Down fel Enoc i’w foliannu gan gredu yn nyddie gras,

Down fel Abram ddinam ddoniol i foli’r nefol weddol was;

Gwnawn gân gariadus gynt fel Mosus, gyhoeddus felus fawl,

Ar ddydd gollyngdod i Aer y Drindod am ail gyfamod, hynod hawl.

3.
Cyn ei eni canodd Anna ei fawl yn buredd a Debora

A’r Brenin Dafydd, arwydd wrol, a Solmon goeth, ŵr doeth odiaethol;

Fe draethe Eseciel eirie sicir mewn geirwir ddifyr ddawn

Y ceid yn Adda haela’ hylwydd trwy nerth yr Arglwydd, Llywydd llawn;

Fe grede Eseia a Jeremeia ac Obedeia ar dwyn

Y blagure o lin Jesse ŵr a dale amode mwyn.

4.
Gwir fod Daniel a Hosea yn melus seinio mawl Hosanna,

Job, Amos, Jona a Meica yn sicir oedd a Sacareia;

Seffaneia a Malaceia yn coffa Omega mawr

Dan gynnes ganu gwir ogoniant i Arglwydd llwyddiant nef a llawr;

Rh(i Sadrac, Masac, ore eu moese, ganiade ac odle yn gu

Ac Abednego i’w gyfion gofio gan addo selio i lwyddo ei lu.

5.
Mewn cân annwyl cyn ei eni roedd amryw filoedd yn ei foli,

Tair mil o lwythog genedlaethe a rodde yn odieth rwydd ganiade

Ar broffwydolieth hoywlan heleth, rhaglunieth odieth iawn,

Gan ddweud y genid ar blygeinddydd ein pur Waredydd, Llywydd llawn;

Ni ddylen ninne un fodde feddwl mewn diddwl fanwl fodd

Foli’r nefol desol Dwysog, annwyl enwog rywiog rodd.

6.
Yn y nef roedd mawr lawenydd o eni eurglod Fab yr Arglwydd 

( phob rhyw ddyfais, adlais odle, o fawl nefoledd, lwysedd leisie,

A’r holl dduwiolion, archangylion, nefolion Seion saint,

Yn cydaddoli’r Iesu rasol mewn swydde urddasol, freiniol fraint;

Pwy na addole fyth ar ddeulin ei Frenin hawddgar fron,

Yn Dad, yn Frawd, a’i Frawd hyfrydol a’i Brynwr breiniol llesol llon?

7.
Cydymdeithiwn efo’r doethion i roddi’n rhugyl iddo anrhegion:

Aur, thus a myrr trwy glod a mawredd i gywir enwog Aer gwirionedd;

Mae gole’r seren i’n cysuro, yn effro i deithio, dowch,

I gael cysur oglyd eglur fel cadd fy mrodyr, cydymrowch;

Na thrown at Herod annaturiol, nid gweddol ydy’r gwaith,

Gochelwn lid a bryd y bradwr oedd am gynnwr’ mwrdwr maith.

8.
Mae’r Iesu yn gwahodd pawb yn llwythog yma ar diroedd, a blinderog,

Gan fwyn gariadus weddus addo esmwyth(u beichie’r sawl a becho;

Drwy edifeirwch, haeddol heddwch, iawn grefwch ddyddie gras,

Cewch, rai briwiedig, foddol Feddyg rhag barus berig ysig ias;

Deillied, cloffion, madws, mudion, pob dynion cleifion, clywch,

Mae ichwi wahoddiad i gael ymendiad gan Fab Duw Tad, rwy’n dirnad, dowch.

9.
Er maint ei wyrthie a’i ddonie i ddynion fe gadd wael ddiwyg gan Iddewon:

Ei ddal yn chwerw a’i gaeth garcharu yn dost aruth’ a’i ddiystyru,

A’i holl aelode yn groeshoeliedig, drancedig ysig oes,

Yn iawn tros drawster, ogwydd eger, cadd Aer uchelder lawer loes,

A’i dost goroni ( drain fieri trwy gledi, a’i boeni heb wad,

A gwaed ei galon yn ddiferion o iawn i’w gyfion dirion Dad.

10.
( gwaywffon ei ystlys dirion yn arw gwyse a rwygason’

A’i waed yn llifo mewn hyll ofid i gadw ei dyrnas mewn cadernid;

Roedd gwaed ei ben trwy ddirfawr boene o’i friwie a life i lawr,

Roedd gwaed yn genlli’ yn ddifri’ o’i ddwyfron, sef gwaed ei galon wiwlon wawr;

Roedd gwaed o’i ddwylo yn llifo’n llyfn, ymgrymwn, bawb, i Grist,

Roedd gwaed o’i draed, nid alle droedio, a’i fam yn wylo, oer dremio, yn drist.

11.

Bustyl chwerw iddo rodded i wlychu gene Aer gogoned;

Pa’r iaith holl fydoedd na thafode eill draethu beunydd faint ei boene?

Pwy fuase yn diodde’ y fath ddolurie a phoene ym mhlaid y ffydd

Ond ein Brenin, hawddgar Brynwr, a’n doeth Olygwr, Swcwr, sydd

Eto’n eiriol dros ei bobol yn unol yn y nef?

Rhown ninne ufuddgar fawl ewyllysgar i’w enw seingar, lafar lef.

12.

Mil seithgant gwiwdeg, pum deg gwedi a deg yn gyfion, union gyfri’,

Sydd er pen aned Brenin breiniol, yn Dduw ei hun, yn ddyn diddanol;

Rhown ninne ar gyhoedd, filoedd, foliant, gogoniant, bawb, ar gân

I’r Tad hyfryd a’r Mab hefyd a’r nefol Ysbryd gloywfryd Gl(n;

Duw, cadw d’eglwys burlan berlwys, baradwys wiwlwys wen,

A phawb a garo’n bur y Goron, gore yw’r moddion gwir, Amen.

Dechre Carol Plygain ar Susanna.

1.

Duw nefawl Awdur yr Eneidie

Egora yn foesol ein gwefuse

I Dalu geirie Diolchgarwch

Fel yr heudde Tad yr heddwch

Am ddanfon ini lawn oleini

Haelioni oi Eni oedd

Dy wir Wir fab Iesu ein gwaredu

O uffern bygddu heb gelu ar goedd

Er Twyllo yn gynta ein Tad Adda

Ag Efa Dalfa dost

Daeth Iesu burlan yn gysyrlan

I wneud I Sattan fechan fost 

2.

Down heddyw yn fore ag Iawn Leferydd

Yn un galon Efo yn Gilidd

I roddi mawl in breiniol brynwr

Iawn wych odieth an Iachawdwr

Down fel Enoc iw foliannu

Gan gredu yn nyddie gras

Down fel Abram ddinam Ddoniol

I foli’r nefol weddol was

Gwnawn gân Gariadus gynt fel Moses

Gyhoeddus felus fawl

Ar ddydd gollyngdod I aer y Drindod

Am ail gyfamod hynod hawl

3.

Cyn ei Eni Canodd Anna

I fawl yn buredd a Debora

Ar Brenin Dafydd arwydd Wrol

A Solomon goeth wr Doeth odiaethol

Fe dreuthe Ezeciel Eiriau Siccir

Mewn geirwir ddifir ddawn

y Ceid yn Adda haela hylwydd

Trwy nerth yr Arglwydd Llywydd Llawn

Fe grede Isaia a Jeremiah 

Ag Obediah ar Dwyn

Y Blagure o Lin Jese
Wr a dale amode mwyn

4.

Gwir fod Daniel a Hosea

yn melus Seinio mawl Hosanna

Jod amos Jonah a Micah

yn siccir oedd a Zacariah

Zephaniah a Malacheia

yn Coffa Omega mawr

Dan gynes ganu gwir Ogoniant

I arglwydd Llwyddiant nef a Llawr

Roedd Sadrac Masac ore i Moese

Ganiade ac odle yn gu

Ac Abednego iw gyfion gofio

Gan addo Selio i Lwyddo i Lu

5.

Mewn Cân anwyl cin ei Eni

Roedd amriw filoedd yn i foli

Tair Mil o Lwythog genhed laethe

Arodde yn odieth rwydd ganiade

Ar Broffwydolieth houwlan heleth

Rhaglinieth odieth Iawn

Gan ddweud y genid ar blygainddydd

Ein pur Waredydd Llywydd Llawn

Ni ddylen nine un fodde feddwl

Mewn diddwl fanwl fodd

Foli yr nefol Desol Dwysog

Anwyl enwog rywiog rodd

6.

Yn y nef roedd mawr Lawenydd

O Eni euglod fab yr Arglwydd 

A phob rhuw ddyfais adlais odle

O fawl nefoledd lwysedd Leisie

Ar holl Dduwiolion archangylion

nefolion Seion Saint

yn cyd addoli yr Iesu rasol

Mewn swydde urddasol freiniol fraint

Pwy na addole futh ar ddeilin

I frenin Howddgar fron

Yn dad yn Frawd ai Frawd hyfrydol

Ai Brynwr Breiniol Llesol Llon

7.

Cyd ymdeithiwn Efo yr Doethn
I roddi yn rhigil iddo anrhegion

Aur Thus a Mur Trwy glod a mowredd

I gywir Enwog Aer gwirionedd

Mae gole yr Seren ein Cysuro

yn Effro i Deithio Dowch

I gael Cysur oglud Eglur

Fel Câdd fy mrodur Cyd ymrowch

Na thrown at Herod anatiriol

Nid gweddol ydi yr gwaith

Gochelwn Lid a bryd y bradwr

Oedd am gynwr mwrdwr maith

8.

Mae’r Iesu yn gwahadd pawb yn Llwythog

Yma ar Diroedd a blinderog

Gan fwyn gariadus weddus addo

Esmwythau beichie yr Sawl a becho

Drwy Edifeirwch haeddol heddwch

Iawn grefwch ddyddie gras

Cewch rai briwiedig foddol feddig

Rhag barus berig ysig Ias

Deillied Cloffion madws Mudion

Pob Dynion Cleifion Clowch

Mae ichwi Wahoddiad i gael ymendiad

Gan fab Duw Tad rwy’n Dirnad dowch

9.

Er maint I wrthie ai Ddonie i Ddynion

Fo gâdd wael ddiwig gan Iddewon

I ddal yn chwerw ai gaeth garcharu

yn Dost aryth ae ddiystyru

A’i holl Aelode yn groes hoeliedig

Drangcedig ysig oes

yn iawn tros Drowster ogwydd Eger

Caedd aer Uchelder Lawer Loes

Ai Dost goroni a drain Fieri

Trwy gledi ai boeni heb wad

A gwaed i galon yn ddiferion

O iawn iw gyfion dirion Dad

10.

A Gwauwffon i ystlus Dirion

yn arw gwyse a Rwygason

Ai Waed yn Llifo mewn hyll ofyd

I gadw i dyrnas mewn Cadernid

Roedd gwaed i ben trwy ddirfawr boene

Oi friwie a Life i Lawr

Roedd gwaed yn Genlli yn ddifri o’i ddwyfron

Sef gwaed i Galon wiwlon wawr

Roedd gwaed oi ddwylo yn Llifo’n Llefn

Ymgrymwn bawb i Grist

Roedd gwaed oi Draed nid alle droedio

Ai fam yn wylo oer dremio yn Drist

11.

Bustul chwerw iddo rodded

I wlychu gene aer gogoned

Pa’r Iaith holl fydoedd na Thafode

Eill Dreuthu beynudd faint ei boene

Pwy fase’n Diodde yr fath ddolirie

A phoene ymlaid y ffydd

Ond ein Brenin howddgar Brynwr

An Doeth olygwr Swccwr Sydd

Etto’n eiriol dros ei bobol

yn unol yn y nef

Rhown inne yfuddgar fawl Ewyllysgar

Iw Enw Seingar Lafar Lef

12.

Mil Saithgant gwiwdeg  Pum deg gwedi

A deg yn gyfion union gyfri

Sydd er pen aned Brenin breiniol

Yn Dduw i hun yn ddyn diddanol 

Rhown inne ar gyhoedd filoedd foliant

Gogoniant bawb ar Gân

Ir Tad hyfryd ar Mab hefyd

ar nefol yspryd glouwfryd glan

Duw Cadw dy Eglwys burlan berlwys

Baradwys wiwlwys Wenn

a phawb a garo yn bur y Goron

Gore yw’r moddion gwir Amen.

Hugh Jones of Llangwm ai gwnaeth 1760

Y testun

Copїwyd y llsgr. gan Robert Evans, Syrior, Llandrillo, sir Feirionnydd rhwng 1758 a 1765, a chofnodwyd ‘Syrior January y.7th 1760’ ar ddiwedd y gerdd.

